२०72 साल वैशाख 3 गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन । 
	1. 
	प्रधानमन्त्री तथा मन्त्रिपरिषद्को कार्यालय- 2nd Annual united Nations Sustainable Energy for All  विषयक कार्यक्रममा राष्ट्रिय योजना आयोगका उपाध्यक्ष  प्रा. डा. गोविन्दराज पोखरेलसमेतले भाग लिने ।  

	2. 
	प्रधानमन्त्री तथा मन्त्रिपरिषद्को कार्यालय- राष्ट्रिय सतर्कता केन्द्रका प्रमुख अधिकृतसमेतको टोलीलाई प्राविधिक प्रयोगशाला सम्बन्धि बैठकमा भाग लिन स्वीकृति दिने ।  

	3. 
	प्रधानमन्त्री तथा मन्त्रिपरिषद्को कार्यालय- सम्माननीय प्रधानमन्त्रीको राजनीतिक सल्लाहकारमा सुविरनाथ खनाललाइ नियुक्त गर्ने ।

	

	4. 
	अर्थ मन्त्रालय- नवलपरासी जिल्लाको एकीकृत ग्रामिण विकास आयोजना कार्यान्वयनका लागि दक्षिणकोरिया सरकारबाट प्राप्त हुने अनुदान सहायता स्वीकार गरी सो सम्बन्धी समझदारी पत्रमा हस्ताक्षर गर्ने ।  

	5. 
	अर्थ मन्त्रालय- संघिय गणतन्त्र जर्मनी सरकारले नेपाल सरकारलाई उपलब्ध गराउने वित्तीय सहयोग  स्वीकार गर्नको लागि सम्झौतापत्रमा हस्ताक्षर गर्न अख्तियारी प्रदान गर्ने ।  

	6. 
	कृषि मन्त्रालय-Stress Tolerent Rice for Africa and South Asia (STRASA)  परियोजनाको Seed agreement Review Meeting मा सचिव सहभागी हुने।  

	7. 
	गृह मन्त्रालय- अमेरिकाको न्यूयोर्कमा संचालन हुने International meeting on Integrating and Implementing UN Security Resolution 1325 कार्यक्रममा सशस्त्र प्रहरी अतिरिक्त महानिरीक्षक सिंहबहादुर श्रेष्ठको मनोनयन स्वीकृती  गर्ने ।

	8. 
	गृह मन्त्रालय- सशस्त्र प्रहरी बलको ठक्करबाट चैत्र २१ गते मृत्यु भएका रामअशीष ठाकुरको परिवारलाई राहत स्वरूप आठ लाख आर्थिक सहायता उपलब्ध गराउने ।

	9. 
	परराष्ट्र मन्त्रालय-संयुक्त राज्य अमेरिकाको Massachusetts राज्यको Boston शहरमा अवैतनिक वाणिज्यदूत (प्रल्हाद के.सी.) नियुक्त गर्ने ।

	10. 
	परराष्ट्र मन्त्रालय- Asian African Summit 2015 मा भाग लिन जाने नेपाली प्रतिनिधिमण्डलको गठन र खर्च निकासा गर्ने ।

	11. 
	परराष्ट्र मन्त्रालय- टर्कीमा आयोजना हुने ग्यालिपोली शतवार्षिक संस्मरण समारोहमा माननीय सहरी विकास मन्त्रीको नेतृत्वको प्रतिनिधिमण्डलले भाग लिने ।

	12. 
	रक्षा मन्त्रालय- नेपाली सेनाका रथी श्री प्रदिप विक्रम राणालाई मित्रराष्ट्र अमेरिकाको Honolulu मा सञ्चालन हुने LANPAC Symposium and Exposition मा सहभागी हुन पठाउने।

	

	13. 
	रक्षा मन्त्रालय- नेपाली सेनामा साधारण तर्फ रिक्त सहायक रथी दर्जामा महासेनानी गणेश बहादुर कार्की समेतलाई पदोन्नति गरी पदस्थापन गर्ने ।

	14. 
	रक्षा मन्त्रालय- चा. महासेनानी कुमार रायमाझीको पदावधि थप गर्ने ।

	15. 
	रक्षा मन्त्रालय- सहायकरथी देव कुमार सुवेदी समेतको पदावधि थप गर्ने ।


	16. 
	रक्षा मन्त्रालय-प्रमुख सेनानी टेक बहादुर चन्द समेत ३ जना प्रमुख सेनानीहरूलाई महासेनानी पदमा विशेष वढुवा गर्ने ।

	17. 
	रक्षा मन्त्रालय-प्राविधिक उपरथी (डा.) पदमा प्राविधिक सहायक रथी डा. किशोर जंग राणालाई पदोन्नति गरी पदस्थापन गर्ने  ।

	18. 
	रक्षा मन्त्रालय-महासेनानी गणेश बहादुर खत्री समेत ७ जना महासेनानीहरूको पदावधि थप गर्ने।

	19. 
	रक्षा मन्त्रालय- प्राविधिक सहायक रथी दर्जामा प्राविधिक महासेनानी सन्तोषकुमार कार्कीलाई पदोन्नति गरी पदस्थापन गर्ने ।

	20. 
	वन तथा भू-संरक्षण मन्त्रालय- कोशी बाँधको सुरक्षार्थ स्पर निर्माण गर्दा कोशीटप्पू वन्यजन्तु आरक्षभित्र परेका रुखहरू हटाउन स्वीकृती दिने ।

	21. 
	शान्ति तथा पुनर्निर्माण मन्त्रालय- रिट नं. 070-WS-0050 मा भएको निर्णयको पुनरावलोकलन गर्ने ।  

	22. 
	सङ्घीय मामिला तथा स्थानीय विकास मन्त्रालय- जनसहभागितामा आधारित विकास कार्यक्रमलाई जिविस थप अनुदान कायम गरी थप बजेट निकासा गर्ने । 

	23. 
	सहकारी तथा गरिबी निवारण मन्त्रालय-भारतमा आयोजना हुने लक्षित घरपरिवार सम्बन्धी कार्यक्रममा चिन्तन पौडेलसहितको टोलीले भाग लिने ।

	24. 
	सामान्य प्रशासन मन्त्रालय- कैलाशराज पोखरेलसमेतलाई थप आर्थिक सहायता उपलब्ध  गराउने ।

	25. 
	सामान्य प्रशासन मन्त्रालय- राजपत्रांकित प्रथम श्रेणीका कर्मचारीको सरुवा (भीमप्रसाद उपाध्याय) गर्ने ।

	26. 
	सामान्य प्रशासन मन्त्रालय- बाबुलाल तामाङको सेवा अवधि थप गरी अवकाश दिने ।

	27. 
	सामान्य प्रशासन मन्त्रालय- देवेन्द्रप्रसाद सिटौलाको राजिनामा स्वीकृत गर्ने ।

	28. 
	स्वास्थ्य तथा जनसङ्ख्या मन्त्रालय- डा. वीरेन्द्र बहादुर सिंहको राजीनामा स्वीकृत गर्ने ।

	29. 
	जाजरकोटमा फैलिएको रोगको नियन्त्रण र उपचारमा समन्वय गर्नका लागि नेपाल सरकारका मुख्यसचिवको संयोजकत्वमा गृह मन्त्रालय, स्वास्थ्य तथा जनसङ्ख्या मन्त्रालय र रक्षा मन्त्रालयका सचिव रहेको एक समन्वय समिति गठन गर्ने ।

	30. 
	भ्रष्टाचार निवारण ऐन, 2059 को दफा ३३ तथा अख्तियार दुरुपयोग अनुसन्धान आयोग ऐन, 2048 को दफा 17 बमोजिम स्वतः निलम्बन हुनुभएका सचिव श्री शरदचन्द्र पौडेलको पदाधिकार वन तथा भू-संरक्षण मन्त्रालयबाट सामान्य प्रशासन मन्त्रालयको अतिरिक्त समूहमा सार्ने ।


	31. 
	निजामती सेवा ऐन, २०४९ को दफा १८ को उपदफा (२) बमोजिम गठित समितिको सिफारिसमा नेपाल सरकारको निजामती सेवाका राजपत्राङ्‍‌कित विशिष्ट श्रेणीका देहायका अधिकृतलाई देहायबमोजिम सरुवा गर्ने –
क्र.सं.
    नाम, थर
  साविक पद र कार्यालय
सरूवा भएको पद र कार्यालय
श्री शंकरप्रसाद अधिकारी
महालेखा नियन्त्रक, महालेखा नियन्त्रकको कार्यालय
सचिव, वन तथा भू-संरक्षण मन्त्रालय  


	


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७२ साल वैशाख ३ गते बिहिबारका  दिन बसेको मन्त्रिपरिषद्को बैठकबाट भएका निर्णयहरु निम्नबमोजिम छन । 
1. नेपालका वरिष्ठ राजनीतिज्ञ, पूर्वप्रधानमन्त्री एवं संविधानसभाका माननीय सदस्य सूर्यबहादुर थापाको २०७2 बैशाख २ गते दुःखद निधन भएको हुँदा नेपाल सरकार दिवङ्गत थापाप्रति श्रद्धान्जली व्यक्त गर्दै शोकसन्तप्त परिवारजन र शुभेच्छुकप्रति हार्दिक समवेदना प्रकट गर्दछ ।
2. दिवंगत सूर्यबहादुर थापाको अन्त्येष्टि राजकीय सम्मान (State Funeral) का साथ गर्ने । उहाँको निधनमा शोक मनाउन २०७2 साल बैशाख ४ गते शुक्रबार एक दिन सार्वजनिक विदा दिने । उक्त दिन नेपाल राज्यभरका सरकारी निकायहरू तथा विदेशस्थित नेपाली नियोगहरूमासमेत राष्ट्रिय झण्डा आधा झुकाउने ।
२०७२ साल वैशाख 12 गते शनिबारका  दिन बसेको मन्त्रिपरिषद्को बैठकबाट भएका निर्णयहरु निम्नबमोजिम छन । 
१. 
आज मिति २०७२।१।१२ गते दिउसो ठूलो सङ्ख्यामा धनजनको क्षति हुने गरी आएको ७.६ रेक्टर स्केलको ठूलो भूकम्पले देशमा गम्भीर विपद्को स्थिति आएको छ । यस स्थितिमा नेपाल सरकारले आफ्नो सम्पूर्ण सामर्थ्य र संरचना परिचालन गरी उद्धार कार्य र राहत सेवा अघि बढाउने निर्णय गरेको छ । यो राष्ट्रिय विपद्को घडिमा देशका सबै राजनैतिक दलहरू, गैरसरकारी क्षेत्रका सबै सामाजिक संस्था र स्वयंसेवी संस्थाहरू तथा नागरिकसमाजलाई राहत र उद्धार कार्यमा स्थानीय प्रशासन तथा स्थानीय निकायहरूलाई सहयोग पुर्‍याउन हार्दिक आह्वान गर्दछ । यो राष्ट्रिय विपद्को घडिमा सम्पूर्ण देशवासीलाई धैर्यधारण गर्न मन्त्रिपरिषद् आग्रह गर्दछ ।महाभूकम्पका कारण धनजन गुमाएका सबै परिवारजनप्रति हार्दिक समवेदना प्रकट गर्दै मृतात्माको चिरशान्तिको कामना एवं घाइतेहरूको शीघ्र स्वास्थ्यलाभको कामना गर्दछ । उद्धार तथा घाइतेहरूको उपचारमा सरकार पूर्ण रूपले परिचालित हुने छ । उद्धार कार्य र राहत सेवापछि हाम्रो काँधमा पुनर्निर्माणको गम्भीर दायित्वसमेत आउनेछ । सिङ्गो देश र जनता एकजुट भएर उद्धार, राहत र पुननिर्माणको काम गर्न हामी सक्षम हुनेछौँ भन्ने संकल्प गर्दछ । 

२.
तत्काल उद्धार र राहत कार्यमा प्रयोग गर्ने गरी रु ५०,००,००,०००।– (अक्षरेपि पचास करोड रुपैयाँ) दैवीप्रकोप राहत कोषमा निकासा दिने । 

३.
आज मिति २०७२/१/१२ का दिन आएको महाभूकम्पका कारण आपूर्ति एवं आधारभूत सुविधाहरू अस्तव्यस्त भएकाले अत्यावश्यक सेवा र कार्यहरू सञ्चालन गरी स्थितिलाई काबुमा लिन देशभर दैवीप्रकोप उद्धार ऐन, २०३९ को दफा ३ बमोजिम १ महिनाका लागि बढी प्रभावित ११ जिल्लाहरू रामेछाप, दोलखा, काभ्रेपलाञ्चोक, काठमाडौं, भक्तपुर, ललितपुर, सिन्धुपाल्चोक, धादिङ, नुवाकोट, रसुवा र गोरखालाई सङ्कटग्रस्त क्षेत्र घोषणा गर्ने । 
४.
सबै सुरक्षा निकायका साथै एघारवटै विषयगत क्षेत्रहरूलाई तत्कालै परिचालन गरी काठमाडौँका ९, ललितपुरका २ र भक्तपुरका २ गरी जम्मा १३ वटा स्थानमा तथा प्रत्येक प्रभावित जिल्लामा आपत्कालीन कार्यसञ्चालन केन्द्रको स्थानीय एकाइको रूपमा उद्धार समन्वय केन्द्रहरू स्थापना गरी खोज, उद्धार र राहत कार्यलाई तीब्र पार्ने । 

५.  
सबै अस्पतालहरू खुला गर्ने र सबै चिकित्सक तथा स्वास्थ्यकर्मीहरूलाईसमेत आ-आफ्नो कार्यक्षेत्रमा उपस्थित गराउने व्यवस्था स्वास्थ्य तथा जनसङ्ख्या मन्त्रालयले मिलाउने ।
६.  
घाइतेहरूको उद्धार गरी अस्पतालसम्म लैजाने व्यवस्थाका लागि सम्बद्ध सबै सरकारी तथा गैरसरकारी निकायहरू पूर्ण रूपले परिचालित हुन र उद्धार कार्यमा समन्वयात्मक ढङ्गले काम गर्न सम्बद्ध सबैलाई आह्वान गर्ने ।
७. 
सबै सञ्चारमाध्यमहरूबाट नागरिकलाई सु-सूचित गर्ने गरी निरन्तर सूचना सम्प्रेषण गर्ने व्यवस्था सूचना तथा सञ्चार मन्त्रालयले मिलाउने ।
८. 
प्रारम्भिक लेखाजोखाबाट ठूलो क्षति भएको र शीघ्र प्रतिकार्यमा राष्ट्रिय क्षमता नपुग हुने देखिएकोले अन्तर्राष्ट्रिय मानवीय सहायताका लागि आह्वान गर्ने ।
९. 
खोज, उद्धार तथा राहत कार्यमा आउने विदेशी मानवीय सहायताकर्मीहरूको सहज आवागमनका लागि सबै अध्यागमन कार्यालयमा २४ सै घण्टा खुल्ने गरी विशेष कक्ष स्थापना गर्ने एवं देहायका व्यक्तिहरूलाई प्रवेशाज्ञा शुल्क नलिनेः
क) 
परराष्ट्र मन्त्रालयबाट पूर्वस्वीकृति लिएका व्यक्तिहरू, 

ख) 
गृह मन्त्रालयबाट प्रेषित सूचीमा उल्लेख भएका व्यक्तिहरू,
ग) 
संयुक्त राष्ट्रसङ्घीय मानवीय सहायता समूहका व्यक्तिहरू,
घ) 
नेपाल सरकारसँग पूर्वसम्झौता भएका मुलुकका सम्झौतापत्रमा उल्लेख  भएका कार्यसमूहका सदस्यहरू र
ङ) 
अन्तर्राष्ट्रिय रेडक्रसबाट उद्धार कार्यमा आउने व्यक्तिहरू । 

१०. 
विभिन्न मुलुक एवं अन्तर्राष्ट्रिय सङ्घ, संस्थाहरूबाट खोज तथा उद्धार कार्यमा उपयोगी साधन एवं राहत सामग्री भन्सार नाकाबाट नियमानुसार जाँचपास गरी शीघ्र प्रवेशको व्यवस्था मिलाउनुका साथै त्यस्ता खोज तथा उद्धारका मालसामानमा लाग्ने भन्सार महसुललगायतका दै-दस्तुर छूट दिने सम्बन्धमा देहायबमोजिम गर्नेः 

क) 
नेपाल सरकार तथा संयुक्त राष्ट्रसङ्घबीच आपत्कालीन अवस्थामा राहत खेप (Relief Consignment) एवं राहतकर्मीको साथका सामानको छिटो आयात, निर्यात र पारवहन व्यवस्थासम्बन्धी ३१ मे २००७ मा सम्पन्न ढाँचा सम्झौता (Model Agreement) को धारा २ तथा अन्यत्र उल्लेख भएबमोजिम संयुक्त राष्ट्रसङ्घीय राहत कार्यमा संलग्न निकायहरू वा सोही सम्झौताको अनुसूचीको ढाँचामा मानवीय मामिलाका लागि संयुक्त राष्ट्रसङ्घीय समन्वयकर्ताको कार्यालयबाट प्रदत्त प्रमाणपत्रधारी सरकारी, गैरसरकारी, अर्धसरकारी सङ्गठनहरू एवं ती निकायहरूबाट करार बन्दोबस्त गरिएका ढुवानीकर्ताको हकमा धारा ३.३ बमोजिम छूट दिने,
ख) 
द्विपक्षीय सहायताअन्तर्गत विभिन्न मुलुक, सरकारी निकाय एवं अन्य सङ्गठनबाट उपलब्ध गराइने उद्दार एवं राहत सामग्री सम्बन्धी सहायता स्वीकार गर्ने प्रयोजनका लागि गृह मन्त्रालयका सहसचिवको संयाजकत्वमा अर्थ मन्त्रालयका सहसचिव, परराष्ट्र मन्त्रालयका सहसचिव, त्रिभुवन विमानस्थलस्थित अध्यागमन कार्यालय प्रमुख र नेपाली सेनाका प्रतिनिधि रहेको संयुक्त कार्यसञ्चालन टोली गठन गर्ने । सो टोलीले औचित्य हेरी पूर्वस्वीकृति दिने र सोहीबमोजिमका सहायता स्वीकार गर्ने र
ग) 
खण्ड (ख) बमोजिम स्वीकृतिपत्र नै नलिएका वा प्रदत्त स्वीकृतिपत्रमा उल्लेख नभएका वा उल्लेख हुन छुटेका साधन वा राहत सामग्रीका हकमा खण्ड (ख) मा उल्लिखित टोलीले औचित्यका आधारमा निर्णय गर्ने ।
११. 
भूकम्पको कारणबाट चोटपटक लागेका व्यक्तिहरूलाई सार्वजनिक, सामुदायिक र निजी अस्पतालसमेतबाट सम्पूर्ण आकस्मिक उपचारको व्यवस्था निःशुल्क गर्ने ।
१२. 
उद्धार कार्यका लागि अधिकतम सङ्ख्यामा सरकारी तथा गैरसरकारी क्षेत्रका क्रेन, डोजरजस्ता अन्य उपकरणहरूको व्यवस्था भौतिक पूर्वाधार तथा यातायात मन्त्रालयले तत्काल मिलाउने ।
१३. 
खाद्यान्न, औषधी, पानी, आवास र अन्य अत्यावश्यक वस्तुको नियमित आपूर्तीको व्यवस्था वाणिज्य तथा आपूर्ती मन्त्रालय, सहरी विकास र स्वास्थ्य तथा जनसङ्ख्या मन्त्रालयले   मिलाउने ।
१४.
सबै सरकारी तथा निजी हेलीकप्टरहरूलाई आपत्कालीन उद्धारमा संलग्न गराउने व्यवस्था संस्कृति पर्यटन तथा नागरिक उड्डयन मन्त्रालयले मिलाउने ।
१५. 
सबै सचिवहरूलाई तत्काल प्रधानमन्त्री तथा मन्त्रिपरिषद्को कार्यालयमा उपस्थित गराई खास-खास जिम्मेवारी दिएर परिचालन गर्ने व्यवस्था नेपाल सरकारका मुख्यसचिवले मिलाउने ।
१६.
विदेशी सेनाबाट प्राप्त हुने सहायताको उपर्युक्त क्रमसङ्ख्या १० 'ख' बमोजिमको समितिको समन्वयमा राष्ट्रिय प्रतिकार्य योजना अनुरूप नेपाली सेनाले गर्ने ।
१७. 
मित्रराष्ट्र भारत तथा जनवादी गणतन्त्र चीनबाट उद्धार तथा राहत सामग्री लिई गैरसैनिकका साथ आउने सैनिकलाई आउन स्वीकृति दिने ।
